
Numri i lëndës: 2023:008074 

Datë: 01.08.2023 

Numri i dokumentit:     04543083 

 

CT.nr.1/2023 

 

 GJYKATA THEMELORE GJAKOVË – DEGA NË RAHOVEC - Departamenti i 

Përgjithshëm - Divizioni Civil, gjyqtari Besmir Juniku, në çështjen juridike jokontestimore të 

propozueses A (S)  Hnga Rahoveci, të cilën e përfaqëson avJ.B nga Rahoveci, sipas autorizimit 

në shkresat e lëndës, me bazë juridike – shqyrtim i trashëgimisë, jashtë shqyrtimit gjyqësor, me 

datë 01.08.2023 merr këtë: 

 

 

     A  K  T  V  E  N  D  I  M 
 

 

 Propozimi i propozueses A (S) H nga Rahoveci, në lidhje me këtë çështje juridike 

jokontestimore KONSTATOHET I TËRHEQUR. 

 

 

        A  r  s  y  e  t  i  m 

 

  

 Propozuesja A (S) Hnga Rahoveci, përmes të autorizuarit të saj av. J.B nga Rahoveci, në 

këtë gjykatë ka ushtruar propozim për shqyrtimin e trashëgimisë së trashëgimlënësit A(B) H nga 

Rahoveci. 

 

Gjykata konform nenit 32 dhe 33 të Ligjit Nr.06/L-007 për ndryshimet dhe plotësimet e 

Ligjit Nr.03/L-007 të procedurës jokontestimore ka bërë njoftimin për inicimin e procedurës së 

trashëgimisë dhe të njëjtin e ka publikuar në gazetën zyrtare me qëllim të njoftimit të 

trashëgimtarëve të tjerë që eventualisht nuk janë të përfshirë në dëshminë e vdekjes. 

 

I autorizuari i propozueses, përmes parashtresës së datës 20.01.2023 e ka tërhequr 

propozimin për shqyrtimin e trashëgimisë, me arsyetimin se çështjen në fjalë do ta zgjidhin tek 

noteri.  

 

Gjykata pas shqyrtimit të shkresave të lëndës, duke pas parasysh edhe tërheqjen e 

propozimit, ka ardhur në përfundim se propozimi i propozueses të konsiderohet i tërhequr, e kjo 

në kuptim të nenit 12.1 të LPJK-së ku përcaktohet se ” 12.1 Propozimi me të cilin është inicuar 

procedura mund të tërhiqet derisa të jepet aktvendimi i shkallës së 

parë për zgjidhjen e çështjes”.  

Nga arsyet e cekura më lartë gjykata vendosi si në dispozitiv të këtij aktvendimi në 

kuptim të neni 3, nenit 12 par.1 të LPJK-së lidhur me nenin 261 të LPK-së. 

 

GJYKATA THEMELORE GJAKOVË – DEGA NË RAHOVEC, 

CT.nr.1/2023, me datë 01.08.2023. 

 

                                                                                                                               Gj y q t a r i 

                                                                                                                   Besmir Juniku 

 

 

 

UDHËZIM JURIDIK: Kundër këtij aktvendimi nuk është e lejuar ankesa, konform 

nenit 3 dhe 12 të LPJK-së, lidhur me nenin 261.4 të LPK-së. 

 


